შესრულებული სამუშაოს ანგარიში 6 ივლისი - 10 ივლისი

· განხილული იქნა  ელექტრონული მთავრობის პროგრამაში ატვირთული საქართველოს პარლამენტის წევრების: დიმიტრი ხუნდაძის, დიმიტრი მხეიძის, ზურაბ ხაჩიძისა და ილია ნაკაშიძის მიერ საკანონმდებლო ინიციატივის წესით საქართველოს პარლამენტში წარდგენილი საქართველოს კანონების პროექტები: „საზოგადოებრივი ჯანმრთელობის შესახებ“ საქართველოს კანონში ცვლილების შეტანისთაობაზე“  და „საქართველოს სისხლის სამართლის საპროცესო კოდექსში ცვლილების შეტანის შესახებ“.
წარმოდგენილი კანონპროექტის მიზანია, რომ 2020 წლის 15 ივლისის შემდეგაც შენარჩუნდეს ის არსებული სამართლებრივი მექანიზმი, რომელიც პანდემიის გავრცელების შეფერხებასა და პროცესების სწორად წარმართვას ემსახურება. სწორედ ამ მიზნით არის წარმოდგენილი კანონპროექტი, რომელიც პანდემიით გამოწვეული,ქვეყანაში არსებული მწვავე პრობლემის დაძლევის ერთერთი აუცილებელი საშუალებაა.
· შესწავლილი იქნა განცხადებები (4 განცხადება) და თანმხლები დოკუმენტაცია არარეგისტრირებული ფარმაცევტული პროდუქტის საქართველოში შემოტანის თაობაზე. განისაზღვრა აღნიშნული ფარმაცევტული პროდუქტის სახელმწიფო საჭიროებები და მომზადდაშესაბამისი დასკვნები, რომლებიც პოლიტიკის დეპარტამენტის უფროსის მოხსენებითი ბარათებით წარედგინა კომისიას, საქართველოს შრომის, ჯანმრთელობისა და სოციალური დაცვის მინისტრის 2009 წლის 13 ოქტომბრის N327/ნ ბრძანების შესაბამისად;

· დასრულდა მუშაობა საგარეო საქმეთა სამინისტროდან შემოსული იყო UNODC კითხვარზე, რომელიც ეხება HONLEA-ს 42-ე შეხვედრაზე მიღებული რეკომენდაციების იმპლემენტაციას (ჩვენი კომპეტენციის ფარგლებში შევსებული ვერსია, დეპარტამენტის უფროსის ხელმოწერით გადაეგზავნა იუსტიციის სამინისტროს, გაერთიანებული დოკუმენტის მომზადების მიზნით). 

· [bookmark: _GoBack]მონაწილეობა მივიღე ვიდეოკონფერენციებსა და შეხვედრებში:
07.07. 2020  (16.00 სთ - 18.30 სთ) UNODC-ის წარმომადგენლებთან შეხვედრა, უწყებათაშორისი საბჭოს ფორმატში. სამუშაო შეხვედრა მიეძღვნა ნარკოტიკებთან დაკავშირებული ორგანიზებული დანაშაულის წინააღმდეგ საქართველოს მიერ გადადგმულ ნაბიჯებს და სამომავლო გეგმის შემუშავების საკითხს;

08.07.2020 (11.00 სთ - 12.30 სთ)  შემოსავლების სამინისტროს ინიციატივით,  უწყებათაშორისი საბჭოს ფორმატში, განხილული იქნა შემდეგი საკითხები:
1.	COVID-19 გამოწვევები საბაჟო პროცედურების მიმართებით და შემოსავლების სამსახურის მიერ გაწეული ქმედებები
2.	კერძო სექტორის წინაშე არსებული მიმდინარე გამოწვევები და მოსაზრებები მათ შორის განხორციელებულ ღონისძიებებთან დაკავშირებით
3.	USAID-ის მიერ განხორციელებული მსოფლიო ვაჭრობის ორგანიზაციის ვაჭრობის ხელშეწყობის შეთანხმების იმპლემენტაციის შესახებ კითხვარი
4.	AEO - ავტორიზებული ეკონომიკური ოპერატორის პროგრამის ამოქმედების საკითხები
5.	საბაჟო სერვისების ელ.სივრცეში გადატანა (დიგიტალიზაცია)
6.	სასაქონლო კოდით ან საქონლის დასახელებით საქონლის ძიების და საჭირო ნებართვების /სერთიფიკატების საძიებო სისტემის  სრულყოფა
7.	გადასახადების კალკულატორი
8.	შემოსავლების სამსახურის განახლებული ვებ-გვერდი
9.	სხვა საკითხები
09.07.2020 (14.00 სთ - 15.30 სთ) ნარკოვითარების მონიტორინგის ეროვნული ცენტრის ინიციატივით მოეწყო 5 უწყების წარმომადგენლების შეხვედრა.
მოგახსენებთ, რომ მიმდინარე წლის იანვარში დაარსდა ნარკოვითარების მონიტორინგის ეროვნული ცენტრი და მის მთავარ მიზანს წარმოადგენს ფაქტობრივი და ობიექტური მტკიცებულებების, სტატისტიკისა და ინფორმაციის მოპოვება და დამუშავება ქვეყანაში არსებული ნარკოვთარების თაობაზე. ცენტრმა ამჟამად დაიწყო მუშაობა საქართველოს ნარკოვითარების 2019 წლის ანგარიშზე, რომელიც მისთვის პირველი ყოვლისმომცველი ანგარიში იქნება. აღნიშნული დოკუმენტის საერთაშორისო სტანდარტებთან შესაბამისობის მიზნით, მოხდება 13 ძირითადი მიმართულების (ლისაბონის კონსენსუსის შესაბამისად) შესახებ მონაცემების შეგროვება და თავმოყრა ანგარიშში, ასევე, EMCDDA-ის მიერ შემუშავებული 5 ინდიკატორის გამოყენება, რომელიც მოიცავს ეპიდემიოლოგიურ ინფორმაციას, ნარკოტიკებთან დაკავშირებულ დანაშაულს, ნარკობაზარს და სხვა მნიშვნელოვან საკითხებს. სამუშაო პროცესის დაგეგმვისა და საჭირო მონაცემთა რუკის შედგენის მიზნით, მონიტორინგის ცენტრმა გამართა შეხვედრა. 

